⛰️ SHIRIN KABON KIREDIT NA JIHAR NASARAWA
Kare Daji, Taimakon Ƙarfafa Jama'a
Guardians Worldwide
🌿 Menene Shirin Kabon Kiredit?
Shirin Kabon Kiredit na Jihar Nasarawa wani gagarumin shiri ne mai hangen nesa wanda ya haɗa muhalli da ci gaban tattalin arziki. Manufarsa ita ce:
- Kare da dawo da dukkanin dazuka 36 da gwamnati ta ware a Jihar Nasarawa
- Samar da kabon Kiredit ta hanyar rage iskar Carbon Dioxide (CO₂) mai illa daga sararin duniya
- Ƙirƙirar sabbin hanyoyin samun kuɗi ga jiha da al’ummarta
- Yaƙar sauyin yanayi tare da ƙarfafa mutane a cikin ƙasa
🔍 Me Yasa Yake Da Mahimmanci?
✔️ Amfanin Gwamnati:
- Samun miliyoyin daloli daga kasuwannin kabon na duniya
- Inganta matsayin Jihar Nasarawa a matsayin jagorar tattalin arzikin tsirrai
- Cika alkawuran Najeriya na daukan matakai a kan  sauyin yanayi
- Kare halittu masu rai, in ganta samun ruwan sama, da bunkasa abinci

✔️ Amfanin Jama’a:
- Dubban ayyukan yi na da za samar daga tsirrai: dasa bishiyoyi, kula da daji, da samun yayan itatuwa da magunguna daga daji
- Ƙarfafa mata da matasa ta hanyar horo da tallafin ƙananan sana’o’i
- Samun karuwar kuɗin shiga ta hanyar masu yawon  bude ido daga ciki da wajen kasa, da tarin sana’o’in da hakan zai haifar
- samun tsaftatacciyar Iskar shaka, inganta ƙasar noma, da samun wadataccen ruwan sama.
🤝 Rawar da Guardians Worldwide zata  Taka
Guardians Worldwide ƙungiya ce ta duniya wadda take Turai da Amuruka da kuma Afirika da take aiki kan sauyin yanayi da kiyaye muhalli, wadda ke:
- Gudanar da bincike da taswirar kabon a dazuka
- Jagorantar rajista da tabbatar da cancantar ayyukan kabon
- Bayar da horo na fasaha da ilimantar da jama’a
- Ƙawance da masu bayar da tallafi zuba jari da masu sayen kabon Kiredit daga ƙasashen waje

Ta aiki da bangaranta na  Afirka  GWW Africa Ltd, da masu bata shawara Mallant Consultants Ltd, haka kuma shugabannin al’umma, manoma, makiyaya, ƙungiyoyin matasa, da hukumomin gwamnati domin tabbatar da kowa ya ci moriyar wannan tattalin arzikin tsirrai.
🧑‍🌾 Muhimmancin Shigar Jama’a
Wannan shiri ba zai yi nasara ba sai tare da cikakken haɗin kan al’ummar Nasarawa:
- Kare dazuka daga sare bishiyoyi da ƙone daji
- Wayar da kai game da muhimmancin kare muhalli
- Bayar da rahoto kan ayyukan da ke cutar da muhalli
💡 Makomar kare tsirrai Ga Kowa
Guardians Worldwide tare da goyan bayan Gwamnati na son shimfiɗa wasu muhimman abubuwan kamar:
- Gyarawa  da inganta muhallin da ya  lalace domin amfanin kowa da kowa
- Haɓɓaka ci gaban kowa da kowa  mai dorewa
- Samar da ingantacciyar rayuwa mai jure sauyin yanayi ga zuri’a mai zuwa

